
	ԿԱԳ վարչության եզրակացություն

«Զբոսաշրջային գործունեության սուբյեկտների կողմից զբոսաշրջային ծառայությունների մատուցման կանոնները և պահանջները սահմանելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ

Ողջունում ենք Նախագծի ԿԱԳ իրականցումը և Նախագծին կից ներկայացված ԿԱԳ-ի վերաբերյալ հայտնում ենք հետևյալը՝
· ԿԱԳ եզրակացության ձևի (այսուհետև՝ Ձև) 6-րդ կետում՝ «6. Կարգավորմամբ պայմանավորված ծախսեր և օգուտներ (ՀՀ դրամ)», ելակետային տարբերակի համար մասնավոր հատվածի ծախսերը ներկայացված է 113,410,819 ՀՀ դրամ, իսկ հանրային հատվածի ծախսերը՝ 6,629,675 ՀՀ դրամ, սակայն ԿԱԳ վերլուծական մասում նշվում է, որ դիտարկվող ժամանակահատվածում՝ 2019 թ., 2021 թ., 2022 թ.-ի հունվար-մայիս ամիսներին, միայն քրեական գործերի շրջանակում զբոսաշրջիկների կրած ֆինանսական վնասը կազմել է 273,686,550 ՀՀ դրամ, այսինքն՝ միջինում տարեկան ֆինանսական վնասը կազմել է 114,036,062 ՀՀ դրամ, իսկ Ֆինանսների նախարարությունից ստացված տվյալների համաձայն՝ 2019թ., 2021թ., 2022 թ.-ի հունվար-մայիս ամիսներին պետության կրած ֆինանսական ծախսերը (վնասները) կազմել են 53,037,400 ՀՀ դրամ, այսինքն՝ միջինում տարեկան վնասը կազմել է 22,098,917 ՀՀ դրամ։ Ուստի՝ Ձևի 6-րդ կետում նշված ծախսերի մեծությունը չի համապատասխանում վերլուծական մասում ներկայացված թվերին, և անհասկանալի է, թե դրանք ինչպես են ստացվել, քանի որ վերլուծական մասում ներկայացված չեն համապատասխան հաշվարկերը, որոնց հիման վրա դրանք ստացվել։ 
Նույն դիտարկումը վերաբերում է նաև նոր կարգավորումների դեպքում Ձևի 6-րդ կետում և Աղյուսակ 2-ում նշված 34,210,819 ՀՀ դրամ մասնավոր հատվածի օգուտների մեծությանը։ 
Առաջարկում ենք վերլուծական մասում ավելացնել համապատասխան հաշվարկները։
· նոր կարգավորումների դեպքում հանրային հատվածի 31,658,675 ՀՀ դրամ օգուտների մասով հայտնում ենք, որ եթե այն ստացվել է նոր կարգավորումների արդյունքում ձևավորվող 9,800,000 ՀՀ դրամ և 15,189,000 ՀՀ դրամ հարկային եկամուտների ու ելակետային տարբերակի 6,629,975 ՀՀ դրամ հանրային ծախսերի կրճատման հանրագումարի միջոցով, ապա տեղի է ունեցել վրիպակ, և նոր կարգավորումների արդյունքում հանրային հատվածի օգուտները կազմում են 31,618,675 ՀՀ դրամ։ Եթե տեղի է ունեցել վրիպակ, ապա առաջարկում ենք շտկել վրիպակը կամ վերլուծական մասում ավելացնել համապատասխան հաշվարկները, որոնց արդյունքում ստացվել է 31,658,675 թիվը։
· քանի որ ներկայացված ԿԱԳ եզրակացությունում տարբերակների համեմատումն իրականացվել է տարբերակների համեմատման «Ծախս-օգուտ» մեթոդաբանության կիրառմամբ՝ ըստ տարբերակների զուտ օգուտի, որպես մեթոդական ցուցում առաջարկում ենք տարբերակների համեմատումն իրականացնել ՀՀ կառավարության 2021 թվականի թիվ 46-Լ որոշմամբ սահմանված՝ կարգավորման տարբերակների համեմատման «Բազմաչափանիշ» վերլուծական մեթոդով՝ նոր կարգավորումների որակական օգուտների մասին ևս ամբողջական պատկերացում կազմելու համար: 


	Կատարվել է ծախս-օգուտ եղանակով հաշվարկների վերանայում՝ մանրամասն բացվածքով։










































Հաշվի առնելով ոլորտում մեծաթիվ անաչառ փորձագետների բացակայությունը՝
որոշում է կայացվել չկիրառելու «Բազմաչափանիշ» վերլուծական մեթոդը սուբյեկտիվությունը հնարավորինս բացառելու նպատակով

	
	Միևնույն ժամանակ, Նախագծով սահմանվող մի շարք դրույթների հետ կապված առկա են դիտարկումներ և առաջարկություններ, որոնք ներկայացվում են ստորև:

1. Նախագծի Հավելված 1-ի 1-ին կետի 1-ին ենթակետով տրվում է զբոսաշրջային գործունեության սուբյեկտի ղեկավարի հետևյալ սահմանումը՝ «զբոսաշրջային գործունեության սուբյեկտի ղեկավար՝ զբոսաշրջային գործունեության սուբյեկտի խորհրդի նախագահը, խորհրդի անդամները, գործադիր մարմնի ղեկավարը, նրա տեղակալները։»: Շփոթությունից խուսափելու համար առաջարկում ենք այստեղ և Նախագծի ամբողջ տեքստում համապատասխան մասերում «սուբյեկտ» բառը փոխարինել «օպերատոր» բառով՝ համապատասխան հոլովաձևերով, քանի որ Հավելված 1-ով սահմանվում են զբոսաշրջային օպերատորի կողմից զբոսաշրջային ծառայությունների մատուցման պահանջները, իսկ «Զբոսաշրջության մասին» օրենքի 3-րդ հոդվածի 1-ին մասի 18-րդ կետի համաձայն զբոսաշրջային սուբյեկտ են համարվում զբոսաշրջային օպերատորը կամ զբոսաշրջային գործակալը։ 
Միևնույն ժամանակ, առաջարկում ենք որպես զբոսաշրջային գործունեության օպերատորի ղեկավար սահմանել միայն զբոսաշրջային գործունեության օպերատորի գործադիր մարմնի ղեկավարին։ 

	Չի ընդունվել

Ճիշտ է, Հավելված 1-ը վերաբերում է միայն օպերատորներին, սակայն որպես հասկացություն օգտագործվել է «զբոսաշրջային գործունեության սուբյեկտի ղեկավար» բնորոշումը, որը բացի օպերատորից, իր մեջ կներառի նաև գործակալին։ Եթե 2003 թվականից ի վեր անձն աշխատել է որևէ գործակալի մոտ, ապա նա կարող է հավակնել դառնալու օպերատորի ղեկավար։ Բացի այդ, նախկին օրենքով օպերատորի և գործակալի միջև տարբերություն չի դրվել, ուստի եթե այս Հավելված 1-ում օգտագործվի «օպերատորի ղեկավար» արտահայտությունը, այն մեկնաբանվելու է նոր ընդունված օրենքով տրված հասկացությունների համատեքստում, ինչը կսահմանափակի անձի՝ օպերատորի ղեկավար դառնալը։  Սա բխում է տնտեսվարողների և առհասարակ քաղաքացիների շահերից և ավելի մեծ ազատություն է նրանց տալիս հավակնելու դառնալ նոր ծանուցող օպերատորի կամ գործակալի ղեկավար։

	
	2. Նախագծի Հավելված 1-ի 1-ին կետի 2-րդ ենթակետով սահմանվում է «գրասենյակ» հասկացությունը՝ սահմանափակելով դրա տարածքի նվազագույն չափը «առնվազն 15 քառակուսի մետր»: 
Գտնում ենք, որ գրասենյակի տարածքի սահմանափակումը լրացուցիչ ծախսեր և շուկա մուտքի խոչընդոտներ է առաջացնում զբոսաշրջային գործունեության սուբյեկտների մասով, իսկ այդ պահանջի սահմանման արդյունքում ակնկալվող օգուտները Նախագծին կից ներկայացված Հիմնավորման և ԿԱԳ-ի մեջ վերլուծված և գնահատված չեն: 
Միևնույն ժամանակ, հստակ չէ, թե ինչ խնդրի լուծմանն է ուղղված տվյալ պահանջի սահմանումը, և որքանով է այն արդյունավետ՝ տվյալ խնդրի լուծման տեսանկյունից: 
Վերոնշյալի հիման վրա՝ առաջարկում ենք Նախագծից հանել գնասենյակի տարածքի նվազագույն չափի սահմանփակումը:
	Ընդունվել է

	
	3. Նախագծի Հավելված 1-ի 6-րդ կետի 1-ին ենթակետով սահմանված կարգավորումներն իրենցից ներկայացնում են շատ լուրջ խոչընդոտ նոր կազմակերպությունների մասով՝ շուկա մուտք գործելու տեսանկյունից, ուստի առաջարկում ենք վերանայել այս կարգավորումները։ 

	Ընդունվել է մասամբ

Զբոսաշրջության բնագավառում որոշակի փորձի առկայությունը կամ բարձրագույն կրթության պահանջը նախագծում ներառվել են ընտրության սկզբունքով, այսինքն նախատեսված է կամ փորձի առկայություն, կամ՝ բարձրագույն կրթության՝ հաշվի առնելով այն հանգամանքը, որ զբոսաշրջային  օպերատորի գործունեությունն իր բնույթով ավելի ռիսկային է (օրինակ՝ չարտերային թռիչքներ կազմակերպելը, մեծ գումարներ հավաքագրելը, դրանք մի քանի ամիս պահելը, միջազգային գործընկերների հետ աշխատանքը), ուստի սա է պատճառը, որ որոշվել է, որ օպերատոր լինեու համար անհրաժեշտ է որոշակի փորձ կամ գիտելիք։


	
	4. Հավելված 1-ի 6-րդ կետի 5-րդ ենթակետի զ պարբերությունում առաջարկում ենք «հնարավորության մասին» բառերից հետո ավելացնել «առկայության դեպքում» բառերը:
	Ընդունվել է

Նշված նորմում կատարվել է համապատասխան փոփոխությունը։

	
	5. Հավելված 1-ի 6-րդ կետի 6-րդ ենթակետից առաջարկում ենք հանել գործադիր մարմնի ղեկավարի կամ աշխատողի՝ զբոսաշրջության ոլորտի բարձրագույն կամ միջին մասնագիտական կամ այլ ոլորտի բարձրագույն կրթություն ունենալու պահանջը. այն նպատակահարմար չէ, քանի որ մատուցվող ծառայությունների որակի ապահովման տեսանկյունից այդ պահանջը հիմնավոր չէ և լրացուցիչ կարգավորում է հանդիսանում տնտեսավարողների համար։

	Ընդունվել է



	
	6. Հավելված 1-ի 7-րդ կետում առաջարկում ենք շտկել «սույն կետի 5-րդ ենթակետի» արտահայտության մեջ 5-րդ ենթակետին արված հղումը, քանի որ 7-րդ կետը 5-րդ ենթակետ չունի։

	Ընդունվել է

Համապատասխան նորմը փոփոխվել է։

	
	7. Առաջարկում ենք Նախագծի Հավելված 3-ի 1-ին կետի 3-րդ ենթակետից հանել  «հնարավորության դեպքում» բառակապակցությունը և «կարող է» բառը փոխարինել «պետք է» բառով, որովհետև սպառողների շահերի պաշտպանության տեսանկյունից շատ կարևոր է, որպեսզի նման պահանջի դեպքում սպառողները մինչև համապատասխան պայմանագիր կնքելը ստանան զբոսաշրջային ծառայության հիմնական բնութագրիչների վերաբերյալ տեղեկատվությունը՝ գրավոր կամ էլեկտրոնային եղանակով։ 

	Ընդունվել է

«կարող է» արտահայտությունը փոխվել է «պետք է» արտահայտությամբ, սակայն պահպանվել է «հնարավորության դեպքում» արտահայտությունը, քանի որ ոչ բոլոր դեպքերում է, որ այդ ցանկով նախատեսված տեղեկությունները զբոսաշրջային գործունեության սուբյեկտը կարող է տիրապետել (օրինակ՝ տարածված միջազգային լեզվով մատչելի չդարձվելու կամ օրենքների հաճախակի փոփոխություններով պայմանավորված)։ Ուստի այդ տեղեկությունները սպառողի պահանջով պետք է տրամադրվեն, եթե հնարավոր է այդ տեղեկությունները տրամադրել։ Բացի այդ, զբոսաշրջային գործունեության սուբյկետը կարող է սպառողին տեղեկացնել, որ այդ տեղեկությունները հնարավոր չէ ստանալ կամ տրամադրել օբյեկտիվ պատճառներով, ուստի դրանից հետո սպառողի իրավունքն է շարունակել օգտվել այդ ծառայությունից, թե ոչ։ Իսկ եթե հնարավոր է տրամադրել, ապա պետք է այդ տեղեկությունը տրամադրվի։

	
	8. Նախագծի Հավելված 1-ի 6-րդ կետի 5-րդ ենթակետի ե պարբերությունով սահմանվում է, որ առցանց եղանակով զբոսաշրջային ծառայություններ մատուցելիս, իրացնելիս կամ առաջարկելիս առկա մշտապես թարմացված և գործող ինտերնետային կայքը պետք է «պարունակի նշում զբոսաշրջային օպերատորի հեռախոսահամարի կամ վերջինիս կողմից կարգաբերվող և տնօրինվող էլեկտրոնային հավելվածների միջոցով զբոսաշրջային օպերատորի հետ առցանց կապի հասանելիություն ապահովող հասցեների (հղումների) մասին»: 
Նախագծի Հավելված 3-ի 1-ին կետի 7-րդ ենթակետի դ պարբերությունով սահմանվում է, որ զբոսաշրջային գործունեության սուբյեկը պարտավոր է «ինտերնետային կայքի առկայության դեպքում առանձին բաժնում նշել նամակների և բողոքների արձագանքման ժամկետը, ինչպես նաև ապահովել կայքի միջոցով սպառողի՝ զբոսաշրջային օպերատորի հետ առցանց հետադարձ կապի հնարավորություն»:
Գտնում ենք, որ «կայքի միջոցով սպառողի՝ զբոսաշրջային օպերատորի հետ առցանց հետադարձ կապի հնարավորություն» ապահովելու պահանջը լրացուցիչ ծախսեր է առաջացնում զբոսաշրջային գործունեության սուբյեկտների մասով, իսկ այդ պահանջի սահմանման արդյունքում ակնկալվող օգուտները Նախագծին կից ներկայացված Հիմնավորման և ԿԱԳ-ի մեջ վերլուծված ու գնահատված չեն: 
Միևնույն ժամանակ, հստակ չէ, թե ինչ խնդրի լուծմանն է ուղղված տվյալ պահանջի սահմանումը, և որքանով է այն արդյունավետ՝ տվյալ խնդրի լուծման տեսանկյունից: 
Վերոնշյալ 2 կետերի մասով առաջարկում ենք հանել Նախագծի Հավելված 3-ի 1-ին կետի 7-րդ ենթակետի դ պարբերությունով սահմանվող պահանջը, իսկ Նախագծի Հավելված 1-ի 6-րդ կետի 5-րդ ենթակետի ե պարբերությունով սահմանված պահանջը խմբագրել՝ սահմանելով, որ ինտերնետային կայքը պետք է «պարունակի նշում զբոսաշրջային օպերատորի հեռախոսահամարի և վերջինիս կողմից կարգաբերվող ու տնօրինվող էլեկտրոնային հավելվածների կամ էլեկտրոնային կապի այլ միջոցներով զբոսաշրջային գործունեության սուբյեկտի հետ առցանց կապի հասանելիություն ապահովող հասցեների (հղումների) մասին»:
Այսպիսով՝ այս կետի պահանջները կտարածվեն զբոսաշրջային գործունեության բոլոր սուբյեկտների ինտերնետային կայքերի վրա, որոնք առցանց եղանակով մատուցում կամ իրացնում են զբոսաշրջային ծառայություններ:
	Ընդունվել է

Համապատասխան փոփոխությունը կատարվել է։ Սակայն առաջարկվող «զբոսաշրջային գործունեության սուբյեկտ» արտահայտության փոխարեն օգտագործվել է «զբոսաշրջային օպերատոր», քանի որ ամենուրեք այդ հավելվածում նշվում է օպերատորի մասին, իսկ Հավելված 2-ը սահմանում է գործակալի պահանջները, ուստի դրանում հղում է կատարվում Հավելված 1-ին։ Հետևաբար այդ պահանջը հավասարապես տարածվում է նաև գործակալի նկատմամբ (տես Հավելված 2-ի 1-ին կետ)։


Ինչ վերաբերում է «կայքի միջոցով սպառողի՝ զբոսաշրջային օպերատորի հետ առցանց հետադարձ կապի հնարավորության» ապահովման հետ կապված ծախսերին հաշվարկին, ցանկանում ենք տեղեկացնել, որ ըստ մեր ուսումնասիրությունների, այսօր էլ օպերատորների մեծ մասը ունեն «հերթապահ աշխատակից», ով 24/7 ռեժիմով կապի մեջ է սպառողների հետ, բացի այդ հնարավոր է գործարկել չաթբոթեր, որոնք հարցերի մի զգալի մասին պատասխանում են, հետևաբար, սա չի դիտվել որպես նշանակալի ազդեցություն։

	
	Առաջարկվում է նաև հանել զբոսաշրջային ծառայություններ առաջարկելիս ինտերնետային կայք ունենալու պարտադիր պահանջը, քանի որ այդ զբոսաշրջային ծառայություններ առաջարկելը կարող է իրականացվել սոցիալական ցանցերի էջերի կամ այլ ինտերնետային կայքերում գովազդների կամ այլ եղանակներով և նման պարագայում սեփական ինտերնետային կայք ունենալու պահանջը որև կերպ հիմնավորված չէ: 

	Ընդունվել է

Ինտերնետային կայքի պահանջ սահմանված է միայն առցանց եղանակով ծառայություններ իրացնելիս, սակայն բոլորի համար կայք ունենալու պահանջ նախատեսված չէ։ Ավելի հստակ դարձնելու համար փոխվել է Հավելված 1-ի 6-րդ կետի 5-րդ ենթակետի առաջին նախադասությունը։

	
	ԻՐԱՎԱԲԱՆԱԿԱՆ ՎԱՐՉՈՒԹՅԱՆ ԵԶՐԱԿԱՑՈՒԹՅՈՒՆ
«Զբոսաշրջային գործունեության սուբյեկտների կողմից զբոսաշրջային ծառայությունների մատուցման կանոնները և պահանջները սահմանելու մասին» ՀՀ կառվարության որոշման նախագծի (այսուհետ՝ նախագիծ) վերաբերյալ

	

	
	1. Նախագծով զբոսաշրջության սուբյեկտներին ներկայացվող պահանջները որոշակիացված չեն, որի արդյունքում նախագծի կարգավորումները խնդրահարույց են, օրինակ՝
	
	

	
	ա) նախագծի հավելված 1-ի 1-ին կետի 1-ին ենթակետի համաձայն՝ զբոսաշրջային գործունեության սուբյեկտի ղեկավար է համարվում զբոսաշրջային գործունեության սուբյեկտի խորհրդի նախագահը, խորհրդի անդամները, գործադիր մարմնի ղեկավարը, նրա տեղակալները, մինչդեռ պարզ չէ, թե ինչպես կարող է խորհրդի անդամը զբոսաշրջության գործունեության սուբյեկտի ղեկավար դիտվել,
	Չի ընդունվել

ՀՀ-ում արդեն իսկ ընդունված են մի շարք իրավական ակտեր (օրինակ՝ ֆինանսական կազմակերպությունների համար), որոնք ունեն «ղեկավար» եզրույթի սահմանումը, այդ թվում՝ բոլոր այն պաշտոնները, որոնք նշված են քննարկվող նորմում։ Թերևս այդ առումով ՀՀ օրենսդրությունն արդեն պատասխանել է նշված հարցին։ Բացի այդ, բոլոր նշված սուբյեկտներն իրենց պարտականությունների կատարման ուժով և օրենքով ու աշխատանքային կամ քաղաքացիաիրավական պայմանագրով իրենց վրա դրված պարտականությունների ուժով մասնակցում են որոշումների կայացմանը։ Ավելին՝ նախագիծն այլ իրավական ակտերի համեմատ անգամ ավելի նեղ շրջանակ է սահմանել, իսկ միջազգային փորձով մի շարք երկրներում նույնիսկ փաստացի (de facto) կամ ստվերային (shadow director) ղեկավարներն են համարվում ղեկավար, քանի որ նրանք ազդում են որոշումների կայացման վրա։
Եթե խորհրդի անդամը մասնակցում է օրենքով կամ կանոնադրությամբ սահմանված որոշումների կայացմանը, դրանով նա կայացնում է որոշումներ։

	
	բ) նախագծի հավելված 1-ի 1-ին կետի 2-րդ ենթակետով նախատեսված գրասենյակին ներկայացվող պահանջները որոշակիացված չեն, որի պարագայում պարզ չէ, թե կոնկրետ ինչ պայմաններ պետք է ունենա գրասենյակը,

	Ընդունվել է

	
	գ) նախագծի հավելված 1-ի 2-րդ կետի 4-րդ ենթակետի իրավակարգավորիչ նշանակությունը պարզ չէ:

	Ընդունվել է

	
	2. Նախագծի հավելված 1-ի 2-րդ կետի համաձայն՝ զբոսաշրջային օպերատորի կողմից զբոսաշրջային ծառայություններ կարող են մատուցվել միայն այն իրավաբանական անձի կողմից, որի ղեկավարը բավարարում է վերոնշյալ կետով սահմանված պահանջները, մինչդեռ այս կարգավորման պարագայում իրավաբանական անձը և նրա ղեկավարը նույնացվել են, որի արդյունքում ներկայացվող պահանջները վերաբերում են ոչ թե իրավաբանական անձին այլ նրա ղեկավարին:

	Ընդունվել է



	
	3. Նախագծի հավելված 1-ի 5-րդ կետի համաձայն՝ հավելված 1-ում սահմանված պահանջներին համապատասխանությունը զբոսաշրջային օպերատորը պարտավոր է պահպանել իր գործունեության ողջ ընթացքում, սակայն սույն դրույթի իրավակարգավորիչ նշանակությունն անհասկանալի է՝ նկատի ունենալով այն հանգամանքը, որ սահմանված պահանջների խախտման դեպքում զբոսաշրջային օպերատորը արդեն իսկ չի կարող գործունեություն ծավալել:

	Ընդունվել է 



	
	[bookmark: _Hlk180679164]4. Նախագծի հավելված 1-ի 6-րդ կետի 1-ին ենթակետի համաձայն՝ զբոսաշրջային ծառայությունները մատուցվում կամ առաջարկվում են եթե ծանուցող զբոսաշրջային գործունեության սուբյեկտի ղեկավարը գրանցվելու պահին ունի որևէ զբոսաշրջային գործունեության սուբյեկտի հետ կամ վերջինիս օգտին աշխատանքային կամ քաղաքացիաիրավական պայմանագրով զբոսաշրջային ծառայությունների մատուցմանն ուղղված աշխատանք կատարելու կամ ծառայություն մատուցելու նվազագույնը 3 տարվա աշխատանքային ստաժ կամ աշխատանք կատարելու (կամ ծառայություն մատուցելու) փորձ, մինչդեռ այս ձևակերպումից անհասկանալի է, թե ինչ չափանիշների պետք է բավարարի զբոսաշրջային սուբյեկտը համապատասխան ծառայություններ մատուցելու համար: 

	Ընդունվել է մասնակի

Հեռացվել է զբոսաշրջային գործունեության սուբյեկտի նվազագույնը 1 (մեկ) տարվա գործունեության փորձի մասով կարգավորումը։
Մնացած մասով թե' 2003 թվականին ընդունված օրենքը, և թե' 2023 թվականին ընդունված օրենքը սահմանել են «զբոսաշրջային գործունեության սուբյեկտ» հասկացությունը, ուստի դրանց ներկայացվող պահանջները սահմանված են համապատասխան ժամանակահատվածի համար գործող կարգավորումներով։ Ուստի եթե այդ օրենքների գործողության ժամանակահատվածում զբոսաշրջային գործունեության սուբյեկտը զբաղվել է զբոսաշրջային ծառայություններ մատուցելով օրենքի պահանջներին համապատասխան, այն կհամարվի զբոսաշրջային գործունեության սուբյեկտ։

	
	5. Նախագծի հավելված 1-ով սահմանվող տեխնիկական պահանջները խրթինացված են, որի պարագայում ներկայացվող իմպերատիվ պահանջները չեն որոշակիացվում, օրինակ՝ հավելված 1-ի 1-ին կետի 3-րդ ենթակետով զբոսաշրջային գործունեության փորձի վերաբերյալ սահմանումից չի հստակեցվում, թե որ գործունեությունն է համարվում զբոսաշրջային գործունեության փորձ:

	Ընդունվել է



	
	6. Նախագծի հավելված 2-ի 1-ին կետով զբոսաշրջային գործակալին ներկայացվող պահանջները չեն համապատասխանում իրավական որոշակիության սկզբունքին:

	Ընդունվել է



	
	7. Նախագծի հավելված 3-ի 1-ին կետի 3-րդ ենթակետի համաձայն՝ զբոսաշրջային օպերատորը կարող է սպառողի պահանջով տրամադրել որոշակի տեղեկատվություն, սակայն հաշվի առնելով այն հանգամանքը, որ վերոնշյալ կարգավորումը նորմատիվ բնույթ ունի՝ սույն ենթակետով սահմանվող պահանջը պետք է իմպերատիվ լինի:

	Ընդունվել է




	
	8. Նախագծի հավելված 3-ի 5-րդ կետով նախատեսվող դրույթը դուրս է սույն նախագծի կարգավորման առարկայի շրջանակներից:

	Չի ընդունվել

Սա կանոններին ներկայացվող պահանջ է, ուստի ձևը, թե ինչպես պետք է ընդունվեն կանոնները, նույնպես պետք է համարվի կանոններին ներկայացվող պահանջ։ Ավելին՝ ներքին իրավական ակտով նման պահանջ ունենալու պարտականությունը պայմանավորված է այն հանգամանքով, որ վերահսկողության ժամանակ հնարավոր լինի վերահսկել դրանց բովանդակությունը, ինչպես նաև հասանելի լինեն դրանք զբոսաշրջիկներին կամ աշխատողներին, որպեսզի հետագայում իրավական գործընթացներ նախաձեռնելու ժամանակ հնարավոր լինի ունենալ ապացուցողական բազա։ Հակառակ դեպքում դա ասենք կարող է լինել թղթի վրա անստորագիր, ինչի հետևանքով իրավական գործընթացներ նախաձեռնելը դժվար կլինի։

	
	ՀՀ Փոխվարչապետ Մհեր Գրիգորյանի գրասենյակ
Տեղեկանք
Զբոսաշրջային գործունեության սուբյեկտների կողմից զբոսաշրջային         ծառայությունների մատուցման կանոնները և պահանջները սահմանելու մասին

	

	
	
      Նախագծով ապահովում է էլեկտրոնային գրանցամատյանում գրանցման քայլերի հստակ հերթականությունը, այն ներառում է նաև սուբյեկտներ տուրիզմի տարբեր հատվածներից։ Ինչպես նշվում է նախագծում, այն վերաբերվում է բազմաթիվ զբոսաշրջային ծառայություն մատուցող անձանց, ովքեր զբաղվում են զբոսաշրջային օպերատորի, զբոսաշրջային գործակալի, հյուրանոցային ծառայություններ մատուցող անձի, զբոսաշրջային տրանսպորատային ծառայություններ մատուցող անձի, զբոսավարի և ուղեկցորդի գործունեությամբ։ Այսպիսով, եթե հյուրանոցների համար նման մոտեցումը կարող է լինել արդյունավետ, ապա զբոսաշրջային տրանսպորատային ծառայություններ մատուցող անձի, զբոսավարի կամ ուղեկցորդի համար ավելի ձեռնտու կլինի գործել ստվերում, քանի դեռ չկան այդ անձանց գործունեությունը սահմանող հստակ ուղենիշներ, և նույնիսկ այդ դեպքում բավականին դժվար կլինի ապացուցել, որ հասարակ տաքսու վարորդը զբոսաշրջային տրանսպորատային ծառայություններ չէ մատուցում, նույնիսկ եթե ունի Հայաստանի տեսարժան վայրերի պատկերները փակցրած դիմապակուն։

     Առաջարկում ենք, այս մասով կատարել միջազգային փորձի ուսումնասիրություն, և  կիրառել առկա պրակտիկան: Բացի այդ, «քողարկված» տաքսու վարորդների հարցին կարելի է ցուցաբերել նման մոտեցում։ Օրինակ՝ GG կամ Yandex հավելվածների հետ համագործակցել, և բացի «Ստարտ, Կոմֆորտ և Բիզնես» դասերից ներդնել նոր «Տուրիստ» դասը, որը ճիշտ կարգավորումների  դեպքում, մերթընդմերթ կնվազեցնի չգրանցած «քողարկված» զբոսավար տաքսիստների քանակը։
	
Ընդունվել է մասամբ

Սույն նախագիծը վերաբերում է միայն զբոսաշրջային գործունեության սուբյեկտների՝ զբոսաշրջային օպերատորների և զբոսաշրջային գործակալների կողմից ծառայությունների մատուցման կանոններին և պահանջներին։
Էլեկտրոնային գրանցամատյանի վարման կարգի վերաբերյալ կարգավորումները նախատեսված են ՀՀ ԷՆ զբոսաշրջության կոմիտեի կողմից մշակված այլ իրավական ակտով։
Համաձայն «Զբոսաշրջության մասին» օրենքի՝ հյուրանոցային ծառայություն մատուցող անձանց, զբոսաշրջային օպերատորների, զբոսաշրջային գործակալների, զբոսավարների և ուղեկցորդների գործունեությունը ենթակա է ծանուցման։ Ուստի, գործունեությունը չծանուցած անձինք, այդ թվում՝ զբոսավարները և ուղեկցորդները, կկրեն պատասխանատվություն ՀՀ օրենսդրությամբ սահմանված կարգով։ 2025 թվականի հունվարի 1-ից ուժի մեջ կմտնի նաև օրենքով նախատեսված զբոսավարների և ուղեկցորդների պարտադիր վերապատրասման և որակավորման և զբոսաշրջային ավտոբուսների պարտադիր որակավորման պահանջը։
Օրենքի 18-րդ հոդվածի 2-րդ մասով սահմանված է, որ զբոսավարների և ուղեկցորդների որակավորման պահանջները, որակավորման ընթացակարգը, վերապատրաստման ծրագիրը, կարգը, պարբերականությունը և ժամկետները, որակավորման վկայականի ձևը և ժամկետը, զբոսավարների ու ուղեկցորդների անվանաքարտերի ձևերը, մասնագիտացման ուղղությունները, որակավորման դադարման հիմքերը սահմանում է Կառավարությունը։

Օրենքի 20-րդ հոդվածի համաձայն՝ զբոսավարը և ուղեկցորդը կարող են մատուցել միայն համապատասխանաբար զբոսավարի և ուղեկցորդի ծառայություն։

Զբոսավարը և ուղեկցորդը կարող են գործունեություն իրականացնել որպես՝
1) անհատ ձեռնարկատեր կամ
2) անհատ ձեռնարկատեր չհանդիսացող ֆիզիկական անձ, եթե զբոսավարի կամ ուղեկցորդի ծառայություններ մատուցում է զբոսաշրջային գործունեության սուբյեկտի հետ կնքված աշխատանքային կամ քաղաքացիաիրավական գրավոր պայմանագրի հիման վրա։

Օրենքով չի կարգավորվում տաքսիների և տաքսու վարորդների գործունեությունը, նույնիսկ եթե վերջիններս ծառայություններ են մատուցում զբոսաշրջիկներին։
Այնուամենայնիվ՝ առաջարկը ողջունելի է և ՀՀ ԷՆ զբոսաշրջության կոմիտեն պատրաստակամություն է հայտնում համագործակցել վերոգրյալ հավելվածները սպասարկող կազմակերպությունների հետ հավելվածներում «Զբոսաշրջիկ/Տուրիստ/» դասի ներդրման հնարավորությունը քննարկելու նպատակով։




ԱՄՓՈՓԱԹԵՐԹ   « ԶԲՈՍԱՇՐՋԱՅԻՆ   ԳՈՐԾՈՒՆԵՈՒԹՅԱՆ   ՍՈՒԲՅԵԿՏՆԵՐԻ   ԿՈՂՄԻՑ   ԶԲՈՍԱՇՐՋԱՅԻՆ   ԾԱՌԱՅՈՒԹՅՈՒՆՆԵՐԻ   ՄԱՏՈՒՑՄԱՆ   ԿԱՆՈՆՆԵՐԸ   ԵՎ   ՊԱՀԱՆՋՆԵՐԸ   ՍԱՀՄԱՆԵԼՈՒ   ՄԱՍԻՆ »  ՀՀ   ԿԱՌԱՎԱՐՈՒԹՅԱՆ   ՈՐՈՇՄԱՆ   ՆԱԽԱԳԾԻ   ԸՆԴՈՒՆՄԱՆ    

 ԿԱԳ   վարչության   եզրակացություն     « Զբոսաշրջային   գործունեության   սուբյեկտների   կողմից   զբոսաշրջային   ծառայությունների   մատուցման   կանոնները   և   պահանջները   սահմանելու   մասին »  ՀՀ   կառավարության   որոշման   նախագծի   ( այսուհետ՝   Նախագիծ )  վերաբերյալ     Ողջունում   ենք   Նախագծի   ԿԱԳ   իրականցումը   և   Նախագծին   կից   ներկայացված   ԿԱԳ - ի   վերաբերյալ   հայտնում   ենք   հետևյալը՝      ԿԱԳ   եզրակացության   ձևի   ( այսուհետև՝   Ձև ) 6 - րդ   կետում՝   « 6.   Կարգավորմամբ   պայմանավորված   ծախսեր   և   օգուտներ   ( ՀՀ   դրամ ) »,  ելակետային   տարբերակի   համար   մասնավոր   հատվածի   ծախսերը   ներկայացված   է   113,410,819  ՀՀ   դրամ ,  իսկ   հանրային   հատվածի   ծախսերը՝   6,629,675  ՀՀ   դրամ ,  սակայն   ԿԱԳ   վերլուծական   մասում   նշվում   է ,  որ   դիտարկվող   ժամանակահատվածում՝   2019  թ ., 2021  թ ., 2022  թ . -Կատարվել   է   ծախս - օգուտ   եղանակով   հաշվարկների   վերանայում՝   մանրամասն   բացվածքով։                                  

